
Тұрақтылықтың негізі – ұлттық бірегейлік 

«Ұлттық  бірегейліктің  негізгі  белгілері: ұлттық  

дәстүр, ұлттық  тәрбие, дін, тарих, тарихқа  

құрмет, ұлттық  өнер, туысқандық  дәстүр, қоғамда, 

отбасында  ұлттық  құндылықтардың сақталуы, 

заман  талабына  сай икемділік, білімділік, ғылымның  

мемлекетке  тигізер  пайдасын  бағалау». 

           Қазақ халқы елдікке, соның ішінде ел берекесінің тұрақты болуына аса мән берген. Ата-бабамыз: «Бірлік бар 

жерде тірлік бар» деп ынтымаққа шақырып қана қоймай, «Бірліксіз ел тозады, бірлікті ел озады» дегенді де ескертеді. 

Сан ғасыр бойы мәңгілік жалғастығын тауып келе жатқан қазақ халқындағы осы бір қасиетті үдеріс бүгінгі тәуелсіз 

Қазақстанның да басты қағидасына айналды. Ол – Қазақ елі тәуелсіздігінің мәңгі мызғымастығының негізі дер едік. 

Тарихсыз бірегейлік болмайды, мемлекеттің негізгі құндылықтары ғасырлар бойы қалыптасатын дүние, оның бойында 

тұлғалық қасиеттер, ұлттық құндылықтар тұрады. Ұлттық бірегейлік қазақ қоғамында әр адамның осы құндылықтарды 

бойға сіңіруінен шығып отырған. 

       Мәселен, «Ел  боламын  десең, бесігіңді түзе» деген  керемет  мағыналы  сӛз  бар. Бұл  аталы  сӛз  ұлтты  

ұйыстыруға, ұлттық  бірегейлікке, елдік  пен ауызбіршілікке  үндейді. Себебі, ұлттық  бірегейліктің  түп-тамыры  әрбір 

отбасындағы  ұлттық  дәстүрден  бастау  алады. Әрине, жаһандану  дәуірінде ұлттық  болмысты  жоғалтпай, бабадан  

балаға  мирас  болып  жалғасқан ата дәстүрді  ұмытпаған абзал. 

           Қазақ тіліндегі әдебиеттер оқырман залында «Ұлттық бірегейлік пен ұлттың ішкі бірлігі» - әрбір азамат ӛзінің ата-

бабалары қалдырған осындай кең байтақ жердің лайықты мұрагері болуға ұмтылсын» деген атпен оқырман 

конференциясы ӛтті. 

